
Abstract

Penulisan ini bertujuan untuk membincangkan persoalan utama iaitu, pentingnya penyelidikan kepada
sesebuah badan bukan kerajaan dan impaknya ke atas kesejahteraan sosial komuniti yang mereka sasarkan. An-
tara hujah yang menyokong tentang pentingnya sesuatu penyelidikan kepada badan bukan kerajaan termasuk
penyelidikan yang dapat membantu NGO menjelaskan sesuatu perkara dengan cara yang saintifik, mem-
berikan data yang konkrit, mengenal pasti sebab-sebab berlakunya sesuatu perkara dan sebagai sumber
maklumat yang sahih. Tumpuan perbincangan banyak berlandaskan kepada pengalaman pembentang yang secara
kebetulan terlibat secara langsung dalam beberapa NGO yang berkaitan dengan kemasyarakatan. Di samping
itu, kertas kerja ini juga mengemukakan beberapa cadangan agar penyelidikan yang sistematik dapat dipergiatkan
dalam kalangan NGO melalui usaha kerajaan seperti menyediakan dana penyelidikan, melatih lebih ramai tenaga
mahir untuk menjalankan penyelidikan dan hasil penyelidikan dimanfaatkan sepenuhnya melalui data bank
yang dicadangkan. Akhir kata, dengan adanya akriviti penyelidikan dan hasil dapatannya tentu sekali akan
membantu para pemimpin NGO untuk membuat perancangan yang strategik dan seterusnya melaksanakan
pelbagai program yang berkesan untuk memajukan kesejahteraan sosial komuniti kelak. Kata Kunci: NGO,
Pertubuhan Bukan Kerajaan, Komuniti, Kesejahteraan Sosial

PERANAN NON-GOVERNMENT ORGANISATION (NGO)
DALAM KOMUNITI MASYARAKAT MENURUT ISLAM

Shahrulnizam Mohd Saiden
Ruslan Aswan
Nurazmallail Marni

Abstrak

Penulisan ini bertujuan untuk membincangkan persoalan utama iaitu, pentingnya penyelidikan
kepada sesebuah badan bukan kerajaan dan impaknya ke atas kesejabteraan sosial komuniti yang
mereka sasarkan. Antara hujah yang menyokong tentang pentingnya sesuatu penyelidikan kepada
badan bukan kerajaan termasuk penyelidikan yang dapat membantu NGO menjelaskan sesuatu
perkara dengan cara yang saintifik, memberikan data yang konkrit, mengenal pasti sebab-sebab
berlakunya sesuatu perkara dan sebagai sumber maklumat yang sahih. Tumpuan perbincangan
banyak berlandaskan kepada pengalaman pembentang yang secara kebetulan terlibat secara langsung
dalam beberapa NGO yang berkaitan dengan kemasyarakatan. Di samping itu, kertas kerja ini
Juga mengemukakan beberapa cadangan agar penyelidikan yang sistematik dapat dipergiatkan dalam
kalangan NGO melalui usaha kerajaan seperti menyediakan dana penyelidikan, melatih lebih ramai
tenaga mahir untuk menjalankan penyelidikan dan hasil penyelidikan dimanfaatkan sepenubnya
melalui data bank yang dicadangkan. Akbir kata, dengan adanya aktiviti penyelidikan dan hasil
dapatannya tentu sekali akan membantu para pemimpin NGO untuk membuat perancangan
yang strategik dan seterusnya melaksanakan pelbagai program yang berkesan untuk memajukan
kesejahteraan sosial komuniti kelak.

Kata Kunci: NGO, Pertubuhan Bukan Kerajaan, Komuniti, Kesejahteraan Sosial

PENDAHULUAN

Bagi memenuhi tuntutan agama terhadap perhububungan sosial sesama manusia (Jasmi, Kamarul
Azmi, 2002, 2018, 2019), badan bukan kerajaan (NGO) berperanan untuk mengisi kelompongan
yang ada dalam masyarakat. Badan bukan kerajaan atau NGO yang bermatlamatkan syiar Islam
semakin mendapat perhatian umum terutama dalam mengharungi perjalanan menuju akhir zaman
(‘Abud & ‘Abd al-Al, 1990; A. Majid et al., 2018; Abd Latif, 1997; Abd. Rahman, 2012; Ahmad, M.
F. et al., 2012; Ahmad, M. Y., 2003; Ahmad Saman, 1993; Al-Attas, 1977; Al-Madkur, 2002; Al-
Rassi, 2012; Al-Sheha, t.t.; Analia et al., 2013; Ashraf Aziz et al., 2012; Awang et al., 2012; Basiran et
al., 2012; Ilias & Jasmi, 2011; Ina Fauzia, 2015; Ismail, 2009; Ismail, F., 2003; Jasmi, Kamarul Azmi,
2011, 2012). Bercambahnya badan ini rata-rata memperjuangkan islah dan dakwah dengan menggesa
komuniti setempat untuk bersama mengimarahkan program kemasyarakatan sebagai kaedah
yang dilihat dapat merapatkan silaturrahim. Penganjuran program yang dilaksanakan secara sukarela
selain fardu kifayah bagi menyampaikan islah untuk pengisian rohani mampu merapatkan dan
meningkatkan hubungan kemasyarakatan yang berkualiti.

Pergerakan ini atau singkatan yang kerap disebut sebagai NGO adalah singkatan kepada
Non Govermental Organisation dalam komuniti Islam mempunyai visi dan misi yang ditubuhkan
untuk berkecuali daripada sebarang aktiviti yang mempunyai hubung kait dengan pihak kerajaan.
Dengan visi untuk memastikan komuniti Islam mendapat dakwah atau pengisian yang secukupnya
bermula dari awal usia dalam mengharungi pancaroba serta ujian umat akhir zaman berbanding
program yang disebarkan oleh pihak barat yang rata-rata melalaikan komuniti Islam serta menganjurkan

perpecahan komuniti Islam. Pelbagai kaedah disampaikan oleh musuh Islam sama ada secara
terang atau senyap.

Justeru, pergerakan ini dengan misi untuk memaksimumkan program berlandaskan hubungan
kemasyarakatan selain pengisian yang wajib di rumah Allah. “Berat sama dipikul ringan sama
Pergerakan ini juga, memastikan tiada komuniti setempat tidak mendapat perhatian sewajarnya
bermula daripada pendidikan awal hinggalah kematian serta keperluan yang diperlukan oleh
komuniti setempat. Badan ini menjadi nadi penggerak dalam mencorak serta mewarnai majlis-
majlis terutamanya di peringkat komuniti setempat di seluruh negara dengan tanpa mengira
usia, pangkat dan jurang ekonomi.

Percambahan institusi awal pendidikan Islam yang mendapat dokongan Badan Bukan
Kerajaan semakin bercambah bukan sahaja institusi pada istilah pengajian pondok. Penubuhan
pra sekolah dan sekolah aliran akademi agama semakin mendapat perhatian masyarakat bandar
dan luar bandar. Sebagai contoh, Angkatan Belia Islam (ABIM) yang berpangkalan di Sungai
Ramal, Kajang, Selangor memiliki program pendidikan bermula dari pra sekolah sehingga
sekolah menengah tanpa mengenepikan aliran akademi.

Selain itu, peranan gerakan ini adakalanya menjadi badan semak dan imbang serta menjadi
pendesak kepada sesuatu isu di peringkat tempatan atau antarabangsa, terutama perkara yang
menjadi sensitiviti masyarakat Islam di Malaysia. Pergerakan ini menjadi benteng mempertahankan
kesucian agama Islam daripada diperkotak-katikkan oleh golongan yang keliru atau jahil sama
ada secara sedar atau sindiran. Dengan pendekatan yang harmoni, gerakan ini berdakwah dengan
mendekati masyarakat bukan Islam agar tidak mempertikai dan menyentuh keperibadian Rasulullah
SAW atau sunnahnya.

DEFINISI NON GOVERMENTAL ORGANISATION (PERTUBUHAN
BUKAN KERAJAAN)

Non-Governmental Organization dari segi bahasa ialah Badan Bukan Kerajaan. Sejak awal penubuhan
Pertubuhan Bangsa Bangsa Bersatu atau PBB, iaitu sekitar 1945, pergerakan yang bercirikan
khidmat sosial kemasyarakatan disenarai pentingnya dalam Piagam PBB Fasal 71 Bab 10
berhubung NGO dan peranan konsultatif.

Rasional tertubuhnya pergerakan ini adalah sebagai semak dan imbang antara dasar kerajaan
dan pandangan pihak yang berkecuali serta tidak berkepentingan. Selain itu, menurut pengertian
Bank Dunia badan NGO dinyatakan sebagai sebuah organisasi bukan kerajaan yang menjalankan
aktiviti khidmat sosial yang berpaksikan memelihara masyarakat yang memerlukan bantuan
apabila berlakunya bencana selain bantuan kewangan kepada yang layak agar jurang kemiskinan
dapat dikurangkan dan pembangunan masyarakat sentiasa diterap nilai-nilai murni.

Melalui kamus Sains Politik Pentadbiran Awam, (2009) kepentingan masyarakat dilihat sebagai
objektif utama NGO ditubuhkan untuk mengutarakan sebarang isu setempat sama ada berbentuk
aduan atau permohonan yang bermotitkan pembangunan fizikal kepada pihak kerajaan. Golongan
yang terlibat dalam organisasi ini dikenali sebagai ‘Civil Society Organizations’ mempunyai
motivasi diri yang tinggi dalam menjalankan atau menguruskan aktiviti badan secara sukarela
serta tiada paksaan. Mereka ini juga mempunyai sumber kewangan yang kukuh untuk
membelanja atau menginfak harta tanpa mengharapkan balasan atau mengejar sesuatu imbuhan.

Secara amnya, Pertubuhan Bukan Kerajaan (NGO) didefinisikan sebagai pertubuhan;
Sosial atau Perniagaan yang bukan Kerajaan dan ditubuhkan di bawah undang-undang Tubuh
iaitu Akta Pertubuhan 1966, Akta Syarikat 1965, Akta Perniagaan 1965, Ordinan Pemegang
Amanah (Perbadanan) 1952 dan Akta Parlimen. Manakala menurut perspektif Jabatan
Kebajikan Masyarakat, NGO merujuk kepada Pertubuhan Sukarela Kebajikan (PSK) bercorak
kebajikan yang mengendalikan program dan menyediakan perkhidmatan untuk kumpulan sasaran.
Sehubungan ini, enam gabungan prinsip sebagai NGO ialah bukan kerajaan “non-governmental,
non-profit making, voluntary, of a solid and continuing form, altruistic dan philanthropic”

(1) Non-governmental (Tidak bersifat kerajaan): Ini membawa makna NGO mestilah mempunyai
pendirian dalam membuat apa-apa keputusan sebagai sebuah organisasi yang bebas daripada
kehendak kerajaan.

(2) Non-profit making (Tidak bersifat mengaut keuntungan): Ini bermakna kegiatan sesebuah
NGO tidak boleh didorong oleh motif untuk mendapatkan keuntungan lebih-lebih lagi
menjadikan NGO itu untuk keuntungan peribadi.

(3) Voluntary (Sukarela): Ini bermakna penglibatan individu untuk menjadi ahli mestilah secara
sukarela

(4) A solid and continuing form (Kukuh dan berterusan): Ia bermaksud sesebuah NGO mestilah
entiti yang sentiasa bergerak dalam bentuk sebuah organisasi yang tersusun dan kukuh.

(5) Altruistic (Sedia Berkorban): Ia membawa makna tujuan dan objektif sesebuah NGO adalah
untuk bertindak dan memberi faedah kepada orang lain.

(6) Philanthropic (Kasih sayang dan sifat dermawan): Ia membawa maksud bahawa penubuhan
sesebuah NGO lebih kepada sifatnya untuk memberi perkhidmatan dan kadangkala tidak

menerima apa-apa bayaran.

Kesimpulan daripada definisi ini ialah Badan Bukan Kerajaan (NGO) merupakan sebuah organisasi
awam masyarakat yang berpegang kepada prinsip kerelaan diri dengan hati terbuka untuk mencurah
keringat atau membenarkan tanpa sangsi hartanya digunakan untuk kepentingan atau pembangunan
masyarakat dengan merujuk kepada matlamat dan dasar serta halatuju sesebuah organisasi diwujudkan.

PERANAN NGO MENURUT PERSPEKTTF ISLAM

Berdasarkan definisi yang dinyatakan di atas, dapatlah difahami bahawa nilai yang dibawa
dalam penubuhan sesebuah NGO itu adalah nilai yang murni yang secara tidak langsung selari
dengan apa yang dikehendaki oleh Islam. Terdapat pelbagai nilai yang boleh diambil daripada
objektif penubuhan sesebuah NGO antaranya ialah sifat berdikari, iaitu tidak mengharapkan
bantuan kerajaan semata-mata serta sifat sukarela, iaitu membantu masyarakat tanpa memikirkan
keuntungan. Sifat kasih sayang yang dipamerkan dengan berusaha membantu mereka yang
memerlukan bantuan tanpa mengira agama dan kaum dan lain-lain. Namun keseluruhan ini
dapat disimpulkan dalam satu konsep, iaitu konsep kebajikan sosial menurut persepektif Islam

Untuk melihat peranan yang dimainkan oleh NGO melalui konsep kebajikan sosial,
terdapat beberapa ayat al-Quran dan hadis daripada Nabi Muhammad SAW yang turut menyentuh

konsep ini.

NGO Berperanan untuk Menyeru kepada Perkara yang Baik dan Meninggalkan Perkara
Mungkar dalam Kalangan Komuniti

Tugas menyeru manusia kepada melakukan perkara yang baik dan meninggalkan perkara yang
mungkar adalah termasuk dalam tanggungjawab NGO secara kolektif. Hal ini demikian kerana
NGO terdiri daripada sekelompok individu yang bersedia melibatkan diri secara sukarela dan tanpa
jawatan rasmi dalam kerajaan. Ringkasnya, Islam menuntut agar setiap muslim melaksanakan
tugas menyeru kepada kebaikan dan mencegah daripada kemungkaran adalah selari dengan Firman
Allah SWT:

Maksud: “Dan hendaklah ada di antara kalian segolongan umat yang menyeru kepada kebajikan
(Islam), menyurub yang makruf dan mencegah yang mungkar.”

(Surah Al Tmran, 3: 104)

Ayat di atas menerangkan dengan jelas tentang kewajipan menyuruh kepada perkara kebaikan
dan mencegah daripada perbuatan dosa dan menyeleweng. Sehubungan dengan itu, usaha NGO
dilihat sebagai sesuatu yang sangat bernilai dalam menyebarkan kebaikan dengan berbuat baik
kepada masyarakat umumnya. Perbuatan yang bersungguh-sungguh membantu orang lain
serta mendorong mereka untuk menjadi lebih baik adalah amal yang baik.

Usaha sedemikian banyak dilakukan oleh NGO yang berorentasikan dakwah untuk memperbaiki
masyarakat. Selain daripada itu, NGO juga berperanan untuk memperbaiki kehidupan masyarakat
yang terlibat dalam permasalahan sosial seperti terlibat dengan dadah, keruntuhan moral, usaha

ke arah pengukuhan masyarakat beragama dan sebagainya. (Ash Shiddieqy, 1969)

NGO Berperanan untuk Menyeru kepada Kerjasama dalam Hal Kebaikan

Kerjasama atau zeam working adalah elemen utama dalam pergerakan NGO khasnya dalam menyeru
kepada perkara kebajikan. Kerjasama dan tolong menolong adalah salah satu aspek penekanan
dalam Islam antara penganutnya (Marni ez al., 2004; Ash Shiddieqy, 1969). Sebaliknya, bekerjasama
dalam perkara yang membawa kepada dosa dan perseteruan adalah dilarang dalam ajaran Islam.

Firman Allah SWT:

Maksud: Dan tolong-menolonglah kamu dalam mengerjakan kebajikan dan takwa dan janganlah
kamu tolong menolong dalam berbuat dosa dan perseteruan.

(Surah al-Ma'idab, 5: 2)

Ayat ini menyarankan kita untuk sentiasa memberikan bantuan kepada yang memerlukan. Dalam
hal ini, NGO berperanan dalam membantu masyarakat yang memerlukan seperti membantu
mereka yang dalam kesempitan hidup, membantu gelandangan, membantu memperbaiki taraf

kehidupan masyarakat di pelbagai sudut seperti ekonomi dan sosial (Fadlillah & Othman, 2012).

NGO Berperanan untuk Menyeru kepada Perpaduan Nasional

Bersatu teguh, bercerai roboh. Demikianlah peri pentingnya perpaduan nasional dalam sebuah
komuniti. Atas tujuan ini, Islam memperkenalkan syiar yang menyatukan ummat melalui solat,
puasa, zakat, dan haji (Abdulaziz ez a/., 2008; Ahmad Sabri & Mohammad Noor, 2008; Ali &
Said, 2008; Fauzan, 2007; M. Abdulaziz ez /., 2008; Manuty, 2009; Mohamad & Othman,
2009; Mustafa, 2007; Riza, 2008) serta melarang perkara yang memecahbelahkan masyarakat
(Jasmi, Kamarul Azmi, 2006; Salamon ez al., 2003; Jasmi, Kamarul Azmi, 2007; Sulaiman,
2013; Yuan et al., 2012). Justeru, NGO memainkan peranan yang amat penting dalam
menjayakan perpaduan nasional. Firman Allah SWT:

Maksud: “Wahai umat manusia! Sesungguhnya Kami menciptakan kamu daripada lelaki dan
perempuan, dan Kami menjadikan kamu berbagai bangsa dan bersuku puak, supaya kamu
berkenal-kenalan (dan beramah mesra antara satu dengan yang lain). Sesunggubnya semulia-
mulia kamu di sisi Allah ialah orang yang lebibh taqwanya antara kamu, (bukan yang lebih

keturunan atau bangsanya). Sesunggubnya Allah Maha Mengetahui, lagi Maha mendalam
pengetabuanNya (akan keadaan dan amalan kamu)’.

(Surah al-Hujurat 49: 13)

Melalui ayat ini NGO boleh memainkan peranan pemangkin kepada Perpaduan Nasional melalui
pendekatan mengajak setiap kaum dan etnik untuk sama-sama memahami dan mengenali budaya
dan agama yang berlainan. Hal ini penting bagi memastikan keharmonian dan kesejahteraan hidup
masyarakat di Malaysia ini terjamin dan aman damai (Manuty, 2009)

NGO Berperanan Menggalakkan Konsep Kesukarelaan

Dalam era pasca modenisma, semakin ramai yang bersikap individualistik lantaran saling berlumba-
lumba mengejar kebendaan. Mereka hanya memikirkan cara menyempurnakan kehidupan dan
sanggup melakukan apa sahaja asalkan keinginan tercapai. Hak dan keperluan orang lain diabaikan.
Akibatnya, ada yang tidak mengenali jiran apatah lagi memberikan bantuan kepada yang bermasalah
(Nurazmallail Marni, et. al. 2004). Bertolak daripada realiti sedemikian maka NGO perlulah
berperanan dalam menggalakkan konsep kesukarelaan. Firman Allah SWT:

Maksud: Mereka beriman kepada Allah dan hari penghabisan, mereka menyuruh kepada yang
ma’ruf dan mencegah yang mungkar dan bersegera kepada (mengerjakan) pelbagai kebajikan,

mereka itu termasuk orang yang soleh.
(Surah Ali Tmran, 3: 114)

Melalui ayat ini NGO boleh memainkan peranan untuk memupuk sikap kesukarelawan dalam
kalangan masyarakat dan sentiada bersedia untuk melakukan kebajikan kepada meraka yang
memerlukan. Melalui sikap ini, Islam menekankan kepentingan pengorbanan wujud dalam diri
masyarakat dan inginkan balasan pahala di akhirat kelak. Dengan semangat ini, masyarakat
akan lebih bersedia untuk membantu dan membela golongan yang terbiar, tertindas dan
memerlukan bantuan. (Syed Najihuddim Syed Hassan)

NGO Berperanan dalam Menjaga Alam Sekitar;

Alam sekitar yang indah permai adalah anugerah Ilahi yang tidak ternilai buat makhluk di atas
muka bumi (Othman, 2010). Berbekalkan kerjasama dalam gerakan NGO, tumpuan terhadap
aspek alam sekitar perlu diberikan perhatian. Firman Allah SWT:

Maksudnya “Telah timbul berbagai kerosakandan bala bencana di darat dan di laut dengan
sebab apa yang dilakukan oleh tangan manusia (timbulnya yang demikian) kerana Allah hendak
merasakan mereka sebahagian daripada balasan perbuatan-perbuatan buruk mereka lakukan,
supaya mereka kembali (insaf dan bertaubat)”

(Surah al-Rum 30: 41)

Melalui ayat ini, NGO boleh memainkan peranan bagi memelihara dan memulihara alam sekitar
daripada dirosakkan oleh manusia yang tidak bertanggungjawab. Secara tidak langsung kita dapat
memahami bahawa kerosakan yang dilakukan di muka bumi ini adalah disebabkan oleh manusia
sendiri sehingga berlakunya pelbagai bencana. Oleh itu, kempen kesedaran alam sekitar oleh pihak
NGO adalah sangat penting supaya masyarakat mengambil berat terhadap aspek penjagaan alam
sekitar. (Othman, 2010)

Ayat al-Quran yang dinukilkan di atas adalah sebahagian daripada sekian banyak ayat al-Quran
yang lain yang sentiasa mengajak manusia ke arah kebaikan dan kebajikan. Hal ini sangat bertepatan
dengan maksud Islam itu sendiri yang membawa maksud kesejahteraan dan keselamatan. Semangat
ini harus diaplikasikan dan diselami di dalam minha (minda dan hati) setiap objektif dan gerak
kerja NGO supaya perjalanan dan penubuhannya selari dengan perspektif Islam.

NGO Berperanan dalam Islah dan Dakwah

Islah dan dakwah adalah saling berkaitan ibarat aur dengan tebing (Ahmad, S. ez a/., 2008; Al-
Adawi, 2007; Jasmi, Kamarul Azmi et a/., 2004; Jasmi, Kamarul Azmi ez al., 2008; Masyhur,
1985; Mustari et al., 2006; Yani; Zaidan, 2002). Malah kedua-dua elemen tersebut adalah teras
dalam gerakan NGO yang berusaha mencapai kebajikan dan kesejahteraan dalam aspek
tertentu. Hal ini selari dengan firman Allah SWT:

Maksud: Sesungguhnya agama (yang benar dan diredai) di sisi Allah ialah Islam. Dan orang
(Yahudi dan Nasrani) yang diberikan Kitab itu tidak berselisih (mengenai agama Islam dan
enggan menerimanya) melainkan setelah sampai kepada mereka pengetahuan yang sah tentang
kebenarannya; (perselisihan itu pula) semata-mata kerana hasad dengki yang ada dalam
kalangan mereka. Dan (ingatlah), sesiapa yang kufur ingkar akan ayat-ayat keterangan Allah,
maka sesunggubnya Allah Amat segera hitungan hisabNya.

(Surah Ali Tmran, 3: 19)

Ayat ini menjelaskan bahawa agama yang benar di sisi Allah adalah agama Islam. Sesungguhnya
dakwah itu hanyalah untuk menyampaikan ajaran agama Islam kepada masyarakat.

Menurut Dr Ahmad Syalabi pensyarah al-Tarikh al-Islami menjelaskan bahawa dakwah
ialah gerakan membawa masyarakat daripada kekufuran kepada keimanan, daripada kegelapan

kepada sinar cahaya, daripada kesempitan kepada keadaan lapang, dunia dan akhirat (Nilam,
2012)

NGO Berperanan dalam Hak Asasi Manusia

Tidak dinafikan bahawa NGO memainkan peranan yang amat penting dalam memelihara dan
memperjuangkan hak asasi manusia yang melibatkan kesejahteraan nyawa, agama, akal, maruah,
dan harta. Peranan ini adalah suatu amanah yang mesti ditunaikan dengan sebaik mungkin (Al-
Jakarti, 2014; Ismail, 2009; Muhammad & Jasmi, 2004; Muhammad et al., 2005; Rahmat, 2013).
Firman Allah SWT:

Maksud: Sesunggubnya Kami kemukakan tanggungjawab amanah (Kami) kepada langit dan
bumi serta gunung-ganang (untuk memikulnya), maka mereka enggan memikulnya dan
bimbang tidak dapat menyempurnakannya (kerana tidak ada pada mereka persediaan untuk
memikulnya); dan (pada ketika itu) manusia (dengan persediaan yang ada padanya) sanggup
memikulnya. (Ingatlah) sesunggubnya tabiat kebanyakan manusia adalah suka melakukan
kezaliman dan suka pula membuat perkara yang tidak patut dikerjakan.

(Surah al-Abzab, 33:72)

Para ilmuwan mentafsirkan bahawa hak asasi manusia sebagai gugusan hak tabii yang dimiliki
oleh manusia yang terikat akan kewujudannya secara semula jadi. Hak asasi manusia secara
umumnya, mengiktiraf hak individu dan masyarakat dalam perkara yang berkaitan dengan hak
persamaan dalam ekonomi, sosial, politik, kebebasan bersuara dan beragama dan sebagainya

(Kamus & Ab. Hamid, 2009)

NGO Berperanan dalam Memberi Sokongan Agama Terhadap Gelandangan

Sokongan agama adalah amat penting bagi setiap insan dalam menghadapi cabaran arus kehidupan
yang mencabar. Antara golongan yang amat memerlukan sokongan agama ialah kelompok
gelandangan yang diuji dengan ketiadaan tempat tinggal secara tetap dan hidup serba kekurangan.
Namun, pendekatan yang bersesuaian dan hikmah mesti digunakan oleh NGO dalam mendekati
golongan gelandangan ini. Firman Allah SWT:

Maksud: Mereka itulah orang yang diketahui oleh Allah akan apa yang ada dalam hati mereka,
oleh itu berpalinglah engkau daripada mereka, dan nasibatilah mereka, serta katakanlah kepada
mereka kata-kata yang boleh memberi kesan pada hati mereka.

(Surah a/-Nisa’, 4: 63)

Menurut Ibnu Kathir mentafsirkan bahawa Allah SWT memerintahkan Rasullullah SAW supaya
memberikan pengajaran nasihat kepada orang munafik tentang keburukan sifat buruk mereka,
melalui perkataan yang memberi kesan di jiwa mereka bagi mencegah keburukan. Nasihat dan
galakan adalah dua komponen yang mampu dijadikan sistem sokongan kepada individu. Sehubungan
itu, sistem sokongan dilihat sebagai salah satu medium untuk membantu menyelesaikan masalah
gelandangan ini dengan memberi bantuan nasihat dan peringatan selain keperluan asas untuk mereka.

LANDASAN KONSEPTUAL NGO

Dari aspek teoritikalnya, kewujudan dan aktivisme NGO dapat dikenal pasti dalam kerangka
masyarakat sivil (civil society). Ciri utama masyarakat sivil adalah kewujudan NGO sebagai aktor
utama dalam memainkan peranannya untuk menciptakan ruang yang seluasnya dalam berkomunikasi
dalam kalangan orang awam dengan kerajaan. Ruang komunikasi ini berkaitan dengan masalah
kemasyarakatan yang dilakukan secara bebas dan berdikari daripada campur tangan pelbagai
pihak. Sedangkan, tinjauan secara konseptual, NGO adalah satu medium bagi penyertaan sosial
dan politik rakyat demi mewujudkan hubungan yang lebih berkesan dengan pihak kerajaan.
Kebanjiran wujudnya NGO yang ditubuhkan bagi membantu pelaksanaan dasal kerajaan,
bahkan sesetengahnya pula diwujudkan sendiri oleh kerajaan atas sebab pelbagai kepentingan politik,
pentadbiran dan pelaksanaan dasar kerajaan (Ahmad Apandi ez 4/, 2016). Walaubagaimanapun,

terdapat juga organisasi yang ditubuhkan secara terangan dipengaruhi prinsip yang bertentangan
dengan al-Quran dan sunah Rasulullah SAW, golongan ini akan sentiasa menanti kelemahan
penguatkuasaan terhadap penyebaran fahaman atau ideologi yang bertentangan.

Di negara ini, terdapat juga organisasi yang menjaga kelestarian dan perlindungan alam sekitar.
Kewujudan organisasi ini disebabkan kerakusan golongan yang berkepentingan dengan merampas
hak manusia untuk berkongsi nikmat di atas muka bumi. Dengan atas nama Allah mereka
menjalankan tugas khalifah untuk mempertahan dan memperjuangkan keaslian sumber alam.

Sekitar tahun 2005, sebuah organisasi NGO atas nama memperjuang kemakmuran agama
Islam dan mencegah kemungkaran begitu popular dalam kalangan umat Islam di Malaysia.
Pertubuhan NGO ini menjadi buah mulut orang ramai atas kesepakatan yang ditunjukkan oleh
ahlinya. Organisasi ini menjalankan aktiviti kebajikan untuk ahlinya dengan membantu serta
meraikan majlis kenduri kendara yang dilaksanakan secara bergotong royong malahan sebahagian
besar perbelanjaan majlis disumbangkan oleh ahli organisasi tersebut. Walaubagaimanapun,
organisasi tersebut tidak bertahan lama, aktiviti mereka mula terpalit dengan keganasan dan
pemerasan. Masyarakat mula menilai, di mana organisasi ini diwujudkan untuk menghalalkan
kegiatan tidak bermoral segelintir ahlinya dan yang paling ketara pengurusan tertinggi organisasi
ini merestui penerimaan dana yang diseleweng serta dipengaruhi ahli politik yang berpengaruh
sebagai balasan menyokong perjuangan politik kerajaan ketika itu. Secara tidak langsung aktiviti
organisasi ini mencemarkan semangat dan prinsip asal penubuhan serta landasan konseptual
sebenar peranan badan bukan kerajaan.

Pengurusan kewangan sesebuah organisasi amat penting untuk melancarkan agenda serta
menjamin matlamat asal penubuhan dapat dicapai. Dengan mengambil contoh pengurusan
organisasi yang menyediakan perkhidmatan pendidikan awal kanak-kanak, dana yang tinggi
amat diperlukan untuk menyediakan kemudahan asas infrastrukeur selain penyediaan tenaga
pengajar. Penglibatan golongan dermawan serta bantuan kerajaan akan menjamin terlaksananya
program pendidikan awal Islamik melalui sekolah swasta dapat dilaksanakan. Konsep sekolah
pondok perlu dinaik taraf, memandangkan perjalanan dan perkembangan perlulah seiring dengan
pengajian akedemi. Justeru, penglibatan pihak kerajaan berhubung perkara tersebut perlu dimulakan
dengan mengiktiraf dan mendaftarkan sebanyak mungkin sekolah swasta di bawah organisasi
NGO untuk dibantu dan diselia terutama kemudahan asas infrastrukeur.

Walaubagaimanapun, penglibatan politik dalam perjalanan organisasi NGO adalah tidak
dinafikan. Pengaruh individu tertentu dari segi penyediaan kewangan amat penting dalam menjamin
perjalanan aktiviti organisasi menjadi lancar. Terdapat juga organisasi yang diwujudkan atas tajaan
kerajaan untuk mengekalkan ideologi kerajaan serta mempromosikan dasar kerajaan bagi menjamin
sokongan rakyat tidak terpecah. Jika dihalusi NGO dikategorikan kepada dua, iaitu NGO yang
dipengaruhi ahli politik atau pihak kerajaan dan NGO sebenar yang berpegang kepada prinsip
pertamanya iaitu tidak bersifat kerajaan.

Hari ini dapat dilihat NGO yang dipengaruhi ahli politik dan kerajaan lebih popular dan
berpengaruh berbanding NGO yang mengamalkan prinsip sebenar. Perkara ini dilihat sebagai
peranan kerajaan yang membantu NGO dari segi kemudahan kewangan sebagai alat menyampaikan
dasar kerajaan selain memantau pergerakan NGO sekali gus membendung kumpulan radikal
yang mengamalkan ideologi alternatif yang bergerak atas nama NGO.

Penglibatan keseluruhannya NGO Islam perlu menumpukan konsep islah dan dakwah.
Setiap organisasi NGO perlu menjadi pemandu kepada komuniti setempat untuk meningkatkan
taraf ekonomi kehidupan dengan membantu dan menyediakan peluang untuk merapatkan jurang
kemiskinan. Selain itu, ideologi NGO Islam perlulah menerapkan nilai dakwah secara terbuka.
Penglibatan setiap umat Islam dalam komuniti NGO tersebut perlu dimaksimumkan agar
hubungan persaudaraan sesama Islam dieratkan. Dalam erti kata lain, tiada lagi isu perbalahan
sesama umat Islam, umat Islam perlu menenggelamkan perbezaan dan menimbulkan persamaan
pendapat. Selain dari itu, NGO Islam perlu memberi lebih penekanan kepada kepentingan
pendidikan awal kanak-kanak Islam dengan menggesa pihak berwajib untuk mewujudkan organisasi

tertinggi yang menguruskan pendidikan awal Islam yang turut menerapkan elemen politik dan
kenegaraan. Titik tolak dari keperkasaan pendidikan awal Islam, NGO Islam perlu mempromosikan
konsep islah dan dakwah.

Dengan kewujudan konsep tersebut akan menjadikan gaya hidup seseorang itu cenderung
kepada perwatakan yang berdaya saing berlandaskan al-Quran dan sunah Rasulullah SAW. Secara
tidak langsung, pendekatan yang diterapkan oleh NGO Islam akan menyemai semangat kepada
pemangkin kemajuan dalam sektor ekonomi. Pelaksanaan program berkumpulan sebagaimana yang
dilakukan oleh badan bukan kerajaan seperti ini secara tidak langsung membantu kerajaan untuk
mempromosikan usaha ke arah perpaduan kepada setiap lapisan masyarakat. Hal ini bertepatan
dengan konsep kesatuan dalam kepelbagaian yang dijadikan acuan perpaduan dalam kalangan
rakyat pelbagai kaum di Malaysia. Usaha yang dijalankan oleh pihak NGO Islam, khususnya
yang membawa kepada interaksi positif dalam kalangan masyarakat pelbagai kaum merupakan
sumbangan yang penting. Apatah lagi sekiranya NGO Islam tersebut berusaha membawa agenda
penyatupaduan tanpa dibatasi oleh sempadan kaum, etnik dan agama. Hal ini sudah semestinya
dapat meningkatkan tahap perpaduan dalam kalangan masyarakat.

Usaha seperti ini perlu sentiasa disokong dan dihidupkan tanpa pandangan yang prejudis agar
semua pihak dapat terlibat secara aktif dalam membawa agenda perpaduan di tengah masyarakat.
NGO Islam juga disarankan agar menjadikan perpaduan sebagai tema dan objektif utama dalam
setiap program dan aktiviti agar semangat perpaduan tersebut dapat disemai dan diperluaskan
kepada seluruh masyarakat. Pengisian ilmu untuk golongan sasar terutamanya belia, perlu
diperkasakan bagi memastikan waktu yang terluang diisi dengan pendekatan yang berguna selain
memberi penekanan kepada aktiviti riadah yang bermanfaat. Dengan tekad dan semangat yang kuat,
akhirnya segala cabaran yang wujud dalam masyarakat dapat diatasi dengan baik dan berhemah.

PENUTUP

Berdasarkan kepada definisi NGO itu sendiri ia adalah pertubuhan yang mengumpulkan manusia
daripada pelbagai latar belakang, objektif dan matlamat untuk membantu menyelesaikan apa-
apa masalah yang berlaku sama ada di peringkat yang lebih besar, iaitu peringkat negara dan
antarabangsa atau di peringkat yang lebih kecil, iaitu dalam komuniti setempat.

Sehubungan itu, penubuhan NGO dengan niat dan matlamat yang baik adalah sesuatu yang
digalakkan dan sangat bertepatan dengan ajaran Islam yang sentiasa mengajak umatnya membuat
kebaikan dan membantu menyelesaikan masalah kepada yang memerlukan. Terdapat lima konsep
asas kebajikan dalam gerak kerja NGO yang dapat dikenalpasti, iaitu bukan bertujuan membuat
keuntungan, sukarela, berterusan, sedia berkorban, dan dermawan. Kesemua nilai tersebut adalah
menepati perspektif Islam.

Atas dasar lima konsep asas tersebut, penglibatan organisasi daripada Badan Bukan Kerajaan
di negara ini akan terus bercambah dan berkembang dalam sektor pendidikan awal sehingga
badan yang menguruskan kematian atau apa sahaja yang terjadi dalam komuniti Islam di negara
ini sememangnya memerlukan penglibatan badan bukan kerajaan (NGO) Islam dengan pegangan
dan berkonsepkan islah dan dakwah yang berlandaskan al-Quran dan sunah Rasulullah SAW

seiring dengan keperluan undang-undang negara.

